
MAJLIS MENANDATANGANI MEMORANDUM 
PERSEFAHAMAN (MoU) DI ANTARA UNIVERSITI 

TEKNOLOGI MARA DAN MACRO DIMENSION 
CONCRETE (MDC) SDN. BHD.

Oleh: Noorsuhada Md Nor, Soffian Noor Mat Saliah, Mohd Azrizal Fauzi, Amir Khomeiny Ruslan, Amril Hadri Jamaludin, 
Ahmad Syauqi Md Hasan dan Khairul Afinawati Hashim

6 April 2022 m / 4 Ramadan 1443h, Majlis menandatangani Memorandum Persefahaman (MoU) telah diadakan di Bilik 
Mesyuarat Aquamarine Aras 9, Kompleks Perdana,UiTM Cawangan Pulau Pinang.

UiTM Cawangan Pulau Pinang diwakili oleh Profesor Madya Ir. Dr Ahmad Rashidy Razali Timbalan Rektor (Akademik Dan 
Antarabangsa) manakala Macro Dimension Concrete (MDC) Sdn. Bhd. diwakili oleh En. Leow Khang Heng, Ketua Pegawai 
Eksekutif.

Profesor Madya Ir. Dr Ahmad Rashidy Razali mengucapkan setinggi tinggi penghargaan kepada pihak MDC Sdn. Bhd. di 
atas kesudian dalam menjalinkan kerjasama dengan pihak UiTM amnya dan UiTM Cawangan Pulau Pinang khususnya. 
Pengurusan Kanan UiTM Cawangan Pulau Pinang juga turut memberikan sokongan yang tidak berbelah bagi dalam 
kolaborasi ini.

Ketua Pegawai Eksekutif, MDC Sdn. Bhd. berkata, "Daripada hasil kolaborasi dan persefahaman ini, banyak manfaat dapat 
dihasilkan antaranya penyelidikan, di mana MDC Sdn. Bhd. juga mempunyai pusat pembangunan penyelidikan yang 
sedang pesat berkembang didalam pelbagai aspek antaranya didalam kejuruteraan awam. Selain itu, menggalakkan juga 
penglibatan staf dan pelajar UiTM menjalankan latihan industri di MDC Sdn. Bhd. yang terdekat adalah penawaran 
biasiswa kepada pelajar-pelajar UiTM yang berkelayakan."

Manakala, Profesor Madya Ir. Dr Ahmad Rashidy Razali berkata, "UiTM memainkan peranan yang sangat signifikan sebagai 
platform percambahan ilmu menerusi pengajaran dan pembelajaran yang berasaskan keperluan semasa. Sehubungan itu, 
adalah penting untuk sesebuah universiti memperkasa hubungan kerjasama antara universiti dengan industri mahupun 
institusi latihan dari segi reka bentuk dan penyampaian kurikulum, penyelidikan serta pembangunan pendidikan yang 
berterusan ke arah melahirkan graduan profesional berkualiti."

Beliau menambah lagi, "Menerusi kolaborasi sebegini secara tidak langsung akan menyumbang bukan sahaja kepada 
kesejahteraan diri, malahan memberi impak positif dan berguna kepada masyarakat serta negara."

Profesor  Madya  Dr. Noo r suhada  Md Nor (Ketua)  
Dr. Soff ian Noor Mat Sal iah. Ts. Ir. Mohd Azrizal Fauzi, 

Amir Khomeiny Ruslan. Amril Hadri Jamaludin, 
Ahmad Syauqi Md Hasan dan Khairul  Afinawati  Hashim

Pusat Pengajran Kejuruteraan Awam

Atas Kejayaan Sebagai Kum pulan Peneraju 
MEMORANDUM PERSEFAHAMAN (MoU) 

Antara

UNIVERSITI
TEKNOLOGI
Mar a

lid-iias. danpada: Profesor Ts. Or. salmiah Kasolang (Reldor) 
& Warga UTIM  Cawangan Pulau Pinang

M em bentuk  Masa Hadapan

Setinggi-tinggi penghargaan juga diberi kepada barisan peneraju MoU ini yang diketuai oleh Profesor Madya Dr. 
Noorsuhada Md Nor dari Pusat Pengajian Kejuruteran Awam, UiTM Cawangan Pulau Pinang bersama-sama Dr Soffian Noor 
Mat Saliah, Ir. Ts. Mohd Azrizal Fauzi, En. Ahmad Syauqi Md Hassan, En Amir Khomeiny Ruslan, En Amril Hadri Jamaludin 
dan Cik Khairul Afinawati Hashim, kesemuanya merupakan pensyarah di Pusat Pengajian Kejuruteraan Awam, UiTM 
Cawangan Pulau Pinang.

Dengan memorandum persefahaman ini, aspirasi UiTM untuk menjadi Universiti Terkemuka Dunia ataupun "Globally 
Renowned University" menjelang tahun 2025 adalah seiring dengan agenda yang telah direncanakan. Salah satunya melalui 
keberhasilan melalui program kolaborasi dengan rakan strategik. Dengan kewibawaan yang dimiliki oleh Macro Dimension 
Cement (MDC) Sdn Bhd dan UiTM, kerjasama ini mampu memberi manfaat kepada semua dan generasi akan datang dalam 
pelbagai perkara.

Dengan termeterainya MoU di antara UiTM dan MDC Sdn. Bhd. akan mewujudkan peluang baru kepada kedua-dua pihak. 
Kerjasama ini adalah platform yang sempurna untuk pendidikan tanpa sempadan dan global di mana semua pihak akan 
berpeluang menjana pengetahuan dan idea baru melalui pelbagai aktiviti dan projek yang melibatkan pelajar mahupun 
kakitangan UiTM dengan pihak industri.

